
Shankarakritam Ganesha Stotram

ஶங்கரக்ரு’தம் க³ணேஶஸ்தோத்ரம்

ஶங்கர உவாச ।
நமஸ்யாமி மஹாபா³ஹும் தே³வதே³வம் க³ணேஶ்வரம் ।
ஹஸ்திவக்த்ரம் மஹாகாயம் வ்யாக்⁴ரசர்மாம்ப³ரச்ச²த³ம் ॥ 2॥
சந்த்³ரரஶ்மிப்ரதீகாஶம் சாருத³ம்ஷ்ட்ரோஜ்ஜ்வலாநநம் ।
ப⁴க்தாநாம் விக்⁴நஶமநம் ஸுராத்³யம் பார்வதீஸுதம் ॥ 3॥
பரஶ்வத⁴த⁴ரம் வீரமக்ஷமாலாவிபூ⁴ஷிதம் ।
ப்³ரஹ்மண்யம் வரத³ம் ஸௌம்யம் விக்⁴நாநாம் பதிமூர்ஜிதம் ॥ 4॥
பீநாஸ்யம் லம்ப³ஜட²ரம் ஹாரபா⁴ரார்பிதோத³ரம் ।
அஷ்டமீ ச சதுர்தீ² ச வ்ரு’தா யேந சதுர்த³ஶீ ॥ 5॥
குல்மாஷோத்க்லோபிகாபூபைர்மோத³கைரோத³நேந ச ।
பூஜயந்தி ஜநா லோகே தூ⁴பமால்யாநுலேபநை:॥ 6॥
ஸ்வஸ்திவாசநகைஶ்சைவ தேஷாம் நாஸ்தீஹ து³ர்லப⁴ம் ।
புத்ரார்தீ²லப⁴தே புத்ராந்த⁴நார்தீ² த⁴நமுத்தமம் ॥ 7॥
வ்யாதி⁴தஶ்ச ததா²ऽऽரோக்³யம் ப³த்³தோ⁴ முச்யேத ப³ந்த⁴நாத் ।
த்வாம் து ஸம்பூஜயித்வா வை வரத³ம் காமரூபிணம் ॥ 8॥
இஷ்டாந்காமாநவாப்நோதி நாத்ர கார்யா விசாரணா ।
யஶ்சாதீ⁴தே ஸ்தவமிமம் தவ நித்யம் க³ணேஶ்வர ॥ 9॥
தஸ்யாபி ஸர்வகாமாநாம் ஸதா³ தா³தா ப⁴விஷ்யஸி ।
இதி விஷ்ணுத⁴ர்மோத்தரபுராணே ப்ரத²மக²ண்டே³ 225-அத்⁴யாயாந்தர்க³தம்

ஶங்கரக்ரு’தம் க³ணேஶஸ்தோத்ரம் ஸம்பூர்ணம் ।
விஷ்ணுத⁴ர்மோத்தரபுராண । க²ண்ட³ 1। அத்⁴யாய 225/2-9॥

